
Itaka, deset godina kasnije

| na umu uvijek ltaku zadrzi.
Sti¢i na nju tvoja je sudbina.

Konstantin Kavafi: “ITAKA” (1911.)

Osim onih koji su stradali usput

i onih koji je joS uvijek traze,

svi smo je nasli. Neki prevalivsi
polasvijeta, adrugi usput.

Nekima se, nakraju, ukazala sama

a da nisu ni iskoracili preko kuénog praga.
I odavno vise nije vazno

da li nas je do Itake doveo slucaj

ili sudbina— izbaviti nas odavde

moze jo$ samo cudo.

Ithaca, NY (2010.)



Rt Dobre nade

Obecao sam Zelkidi pjesmu
Skrgasvijeta

SrtaDobre nade

Madato od mene

Nije trazila

U avionu

Citao sam knjigu AmiraB.
Bosancakoji je

Zarazliku od mene ostao

| svome ocu sam podigao
Nadgrobni spomenik

Podlije je 0 tome napisao pjesmu
Kakvu pjesmu!

Lic¢no se ne poznajemo

Ali poslao mi je nedavno dvije svoje knjige
U Ameriku

Jedna je bila posvecena Prijateljski
Druga S postovanjem

Dovoljan razlog

Da ponesem njegove knjige

Sa sobom na krgj svijeta

Saputnica na susjednom sjedalu
Upitalame je radoznao

Na kojem to jeziku ¢itam
Odgovorio sam - na bosanskom
Aha rekla je pomalo zbunjena
Ima Bosanaca i ovdje kod nas
U Juznoafrickoj Republici

Sletjeli som u Cape Town u suton
Vrtoglavo

Hotelska soba bila je skucena

U nekadasnjem zatvoru za pljackaSe banaka
Odskrinut prozor 1 svako malo oluja

Pa zatisje

Ostavio sam ukljucen tv

Jer sam se plasio sam na kraju svijeta

U zatvorskom mraku

Meki porno nakanalu 6

U neko doba sam se probudio i ugasio tv:



Krenuo samu svijet da odmorim
Tijelo zbunjeno strahom od nestanka
Ali me hrabrost napustila u prvoj tami

Cudno je to

Postoji odredena tacka

Na zivotnoj mapi svakog od nas
Koju kad dosegnes

Svako putovanje postaje povratak
| onda svakom miljom bivas

Sve udaljeniji od saputnika

A sve blizi

Onima §to ostaSe doma

Ujutro

U autobusu

Turisticki vodi€ je pricao

Kako je Prvaplovidba

Zapravo zavrSila neuspjehom

| kako se Bartolomeo Dias
Skrhan 1 ojaden vratio
Ispric¢avsi Kralju o Olujnom rtu
Nakraju svijeta

Iza kojeg ni¢ega nema

Osim mahnitog mora

| kobnih hridina pritajenih u magli
Ostrijih od levantskih sablji

Kralj ¢e poslije prepraviti ovaj detalj
U dnevniku plovidbe
I Moreplovca ovjencati
Bogatstvom i slavom
Jer
Posustaloj domovini su trebala
Mjesta dobre nade
Novi vidici
Rijeci utjehe
| ohrabrenja

9. 2003.

" Preuzeto iz zbirke “Devet Alexandrija” Semezdina Mehmedinovi¢a (Duriex, Zagreb 2002.)



Novembar

Bicikl u spavacoj sobi

| paucina razapeta

po zZicama tockova

okracala odjeca naseg djeteta
odvojena u kese

za Salvation Army

svjetlucanje budnih oc¢iju u mraku
uzdasi iz tame pluca

miris tvojih nadlaktica i pidzame
dodiri toplih bedara
radio-budilnik i ¢asa s vodom
krgj uzglavlja

fotografije saljetovanja
lupkanje kiSe

0 prozore

ponedj€ljci

utorci

srijede

cetvrel



Nekretnine

Jaroslavu Sulcu

Sa otvorenih prozoramog grada
Po ulicama se rasipao
Zveket kuhinjskog pribora

Zamor sitnih porodi¢nih drama
Zaklonjenih ¢ipkastim zavjesama
Djecji povici

Vijesti stelevizora

Ponekad tek tapacirana tiSina
Dugih nedjeljnih popodneva

Ti prozori sad su zatvoreni
Zvuci izgubljeni, ne cujem ih vise
Pretvorili su se u nekretnine

Spali su sa mene u razmekSali ljetni asfalt
Nekih drugih gradova
Okovi poezije 1 beskuéniStva

Skliznuli su necujno

Na debel e tepihe mojih soba

U vreli pijesak okeanskih plaza
U tec¢ni Secer njenog medunozja
U sipki umjetni snijeg
Porodni¢nih fotografija

Oziljci polako i8¢ezavaju
Pod slojevima sala



Sretna porodica

Sve bezvoljniji

sve obeshrabreniji
nezadovoljan

svojim ispunjenim snovima
neispunjenim Zivotom
sobom

zutim flekama od znoja
najastuku

njezinom ljubavlju

koja se nec¢ujno gasi

u nezadovoljstvu

zamoru

u zapahu njegova jastuka

Umorna

sve osamljenija

sve nervoznija

nezadovoljna

sobom

njime

neuspjesnim dijetama

SvVojim neispunjenim snovima
SvVojim neispunjivim snovima
preispunjenim Zivotom
nezadovoljstvom
njihovadjeteta

Dijete

sve udaljenije

sve nezadovoljnije
djevojcica zbunjena sobom
svijetom

tv ekranom

mamom i tatom

njihovim nezadovoljstvom
njome

samima sobom

Zivotom

ljubavlju

kojasetiho gasi



Budenje

Miloradu Pejicu

Ustajem iz kreveta—

prvi korak u novi dan

i tijelo zacas preplavi sjeta

¢im se dotakne zemlje,

strese sei zacvili kao avion

u osuncano zimsko poslijepodne

u trenutku dlijetanja,

kad ganapisti poljubi vlastita sjena.



Dokle dodir seze

1.

Svijet je bijel i pod asfaltom raste blato
I ne dogada se bas nista
Kamo god pogled seze

Niti i§ta ostaje isto

Alicinakoliba stari
Mijenjajuci boje

I nove naprsline ni¢u na cesti
Ka Indian Creek farmi

2.

Par Zenskih cipela
Zamazanih blatom
Odbacenih nasred sobe

Aliceje upravo oprala kosu

| sad setrese

S pokvarenim daljinskim upravljacem u ruci
Stup pare joj kuljaiz glave

Iz Solje s vrelom kavom koju nosi

Dok vatra koraca s njom”

Cijelim putem od trogeda do televizorai natrag

Alice me ljubi

Jezik joj je hrapav kao kiwi
Pun gemenki

| zelen iznutra

" Twin Peaks|I: Fire Walks With Me

3.

Svijet je bijel
| pod snijegom dozrijevanovo blato
Nigdje niceg dokle dodir seze

Samo pijanaAlice

S precizno$¢u majstora pikada
Nepogresivo pronalazi rupu

Na andeoskom bespolnom tijelu
| nemilosrdno mu zariva

Svoj teleskopski dild o

Ravno posred srca

4.
Jajeljubim

Andeli drhture oko nas

Zakopcani u svoje njezne prasece koze
Tako predvidljivi i krhki

Kao Alicini mehanicki Pierroti

Koji uvijek iskacu iz kutije

Taéno nakon Sesnaestog takta:
PRRRRRRRRANGG!!!

| evo me gdje ponovo nasedam
Po stoti put
| Alice se ponovo smijei smije

5.
Jednog dana ¢u joj odrezati kosu

| pred svimaraskrinkati njenu
Papagajsku glavu

11



Gertruda’

ponekad zamisljam

da zoves se GERTRUDA
vrijedilo je truda

dlijediti te

sve do usca

tamo

gdje se voda spaja s drugom vodom'~
gertruda

iz profila podsjecas

na japanske barbie-faces

na sve one igrackice koje zuje
kad ih dotaknes

gertruda

tvoje izbrijane podlaktice
kad me taknu ja se tresem
jasam quaker

jasetresem

kao prsti

kao konac

kao igla

kad me taknu u prolazu
tvoje izbrijane ruke bejbe
tvoje o¢i pune dima

dok ih dlijedim

tamo gdje se boja spaja s drugom bojom
u dnu XENON CLUBA
gdje se sudargju elektroni
razuzdano

ravnodusno

gertruda

oh kakvo ime

lijepis$ se za moj jezik

kao zilet kao liSaj kao cimet
probodi moje blijede obraze
svojim pirsinarim jezikom
svojim bezi¢nim mislima
gertruda

" Alternatvni nalsov teksta u interpretaciji SCH je “Kazumi”. (SCH — Vril, 2002.)
™ Naslov pjesmei zbirke Raymonda Carvera iz 1985.



Truda

Trudaima hentai-oci

1 jabucastu guzu

i Sasavu djecacku frizuru:
pogledaj samo koliko moguénosti,
koliko razloga

zaradost.

A New York je pohotan i lakom
u proljece,

i mi upadamo u njegove vrtloge
strmoglavce,

upadamo u zablude,

u zagrljaje jedno drugom.

Ne iziskuje to mnogo,

tek radoznal ost

| naivnost,

ushicenje,

neSto mudrosti zrelih ljeta
| smisao za detalje.

Nema u tome nikakve tgjne,
treba se samo zateci

na pravom mjestu

u pravom trenutku -

dogadaju se i takve stvari
ponekad.

Evo naprimjer
Trudai ja

13



Tekuéi Kristali

Prazan hod video kamere

od zidado zida, od licado lica,
1izmedu tebe 1 mene,

izmedu njih 1 nas—

svijet je Saren i bezbolan.

Dok te posmatram,

razlijevas se u mojoj svijesti
kao po polariziranom pli¢aku
L(iquid) C(rystal) D(isplay)-a.
Bezbolno te udaljavam i priblizavam,
izoStravam i razmrljavam,

sve dok me ne prinudis

da pocnem pamtiti

nekom dugo odgadanom mislju,
nervoznim pucketanjem prstiju,
nekom sitnom tugom.

Znam te dobro,
moj si neko, dugo smo ve¢ skupa.

Volim tu zalutalu iskru u tvojim o¢ima,

ta] iznenadni bljesak sebe sama
u tvojim rije¢ima,

odsjg tvog prisustva

u mojim mislima—trenutak

u kojem se odlucujes da pamti§
1 kad znam da zna$§ da ja znam.

1 t1 znas$
daznam
da znas.

14



Traktat o nostalgiji

Nostalgija, gorko-sladunjava ¢eznja za samim sobom, za prohujalim, naslu¢enim
ili propusStenim mjestima, ljudima i dogadajima koji kao da su stalno tu, oko nas i u
nama, aipak nam uvijek izmigolje u proslost ili buduénost, ¢im za njima posegnemo.

Nostalgija se ne iscrpljuje u ljudskom snatrenju i zalu za rajevima, izgubljenim ili
nepostoje¢im - svejedno, ve¢ predstavlja prije svega Ceznju za punoc¢om, smislom i
gustocom samog akta zivljenja, pocesto paklenog. Nostalgija je zudnja da se prozivljeno i
nasluéeno prozmu u vjeCnosti sadaSnjeg trenutka i1 ukorijene u sipkom pijesku
buduénosti.

Nostalgija je entropija duSe, njena neupotrebljiva esencija. Ostatak duSe Cine
voda, zrak, instinkti i informacije, pohranjene ili zagubljene u spremistima pamcenja.

Cesto pogresno poistovjeéivana sa melankolijom, nostalgija sadrzi jednu posebnu
nijansu sjete, onu osobitu melankoli¢nu iskru u o¢ima istinski nostalgi¢nih ljudi. Jer
nostalgija je Zudnja i, za razliku od melankolije, ne napaja se rezignacijom. Ona je
izvorom fatalisticke kreativnosti i bezboznicke vjere da se nista ne dogada nepovratno i

uzalud.

Za razliku od drugih strasti i ¢eZnji, nostalgija ne stremi ka vlastitom ispunjenju,
ve¢ ka vlastitom produzenju. Culne Zelje, Zudnja za Zivotom vjeénim, za moéi, slavom,
udobnos$¢u, avanturom, sigurnoS¢u; Zzudnja za sre¢om, slobodom, pravdom,
posedovanjem, istinom — sve nas one usmjeravaju i pokre¢u od jedne do druge tacke u
prostoru i vremenu. Nostalgija se, haprotiv, neprestano u namai u sebi samoj regenerira,
razmotava 1 namotava u nerazmrsivo klupko Zivota. U mladosti je fokusirana na
buduénost, na nasluceno, dok se u zrelosti i starosti okrece ka sadasnjosti i proslosti - ka
propustenom i prohujalom. Zrelost tako pocinje u trenutku kad ¢eznja za propustenim
prevlada Zudnju za naslu¢enim, a kad nam se ¢eZnja za naslu¢enim i propustenim pretvori
u Zudnju za prohujalim, pouzdan je znamen da smo ostarjeli. Zato se 1 dogada da nam
stvarna mjesta, likovi i dogadaji iz mladalackih uspomena (od ¢ije smo trivijalnosti
nekad bjezali u svijet meridijana 1 maste) u zreloj dobi izgledaju mnogostruko bajkovitije,
nestvarnije od nasih mladalackih mastarija i magic¢nih svjetova u koje smo odrastanjem
dospjeli. Ovg algoritam nostalgije dobro je uocljiv u knjizevnosti, u djelima mladih,
zrelih 1 ,,0starjelih® autora.

Ljubav i umjetnost radaju se iz nostalgije, iz Zudnje za punocom, smislom i
gusto¢om zivljenja na naSem putu ka vjecnoj ravnoduSnosti i zaboravu. Ljubav i
umjetnost radaju se iz Ceznje i volje da se prozivljeno, propusteno i nasluceno
reinkarniraju 1 podijele s drugima u vjecnosti sadasnjeg trenutka. Nostalgija je zato srZ i
draz svake istinske ljubavi, svakog istinskog umjetnickog poriva.

Nostalgija je svjedocanstvo o naslué¢enim, prohujalim i propustenim ljubavima,
utjeha 1 ohrabrenje nostalgicnim ljubavnicima c¢ija se ljubav nikada nije dogodila ili

dovrsila u prostoru i vremenu, ali zato nastavlja da se produzava u beskonacnosti njihove
1 naSe nade da se niSta, amabas nista, ne dogada uzalud i nepovratno.

16



Ljubav preko Zice

Javljas mi se sve rjede

| vremenaimamo sve manje

I tvoji imejlovi sve su kraci,

puni besmislenih dlika, dodataka

I linkova na kojekakve zanimljivosti.

17



Tango Maruko

Ostdasi beziluzija,

Maruko;

meni je preostala tek joS poneka,
sasvim neutemeljena,

0 sebi samom,

0 njoj

i Otebi.

Zato svaki put kad zdrobis

neku od mojih preostalih iluzija

snagom svog prkosa meni i sebi samoj,
svaki put kad te zamislim u supermarketu
kako zamisljena drzi$ u ruci listi¢ lutrije
ili kako se pred ogledalom

brizljivo pripremas za pocinak,

Cistis lice losionom i navlaci$ spavacdicu —

svaki put

nesto u meni umre

i ostavi me zapanjenog nad tim

koliko je puno Zivota jo§ u meni ostalo,
koliko iluzija jo$ uvijek imam o tebi,

0 Njoj

i 0sebi.

Maruko, Maruko, dozivam tvoje ime u noci.
Maruko, Maruko, dodi mi prije svitanja.
Maruko, Maruko, vrati mi trenutke carobne.
Bojim se vijesti koje ¢e sti¢i, Maruko."

" Pjesmaiz osmog dijelatv serije “Gresni ljudi varosi pragke®, autor teksta Vladimir Sis, (c) 1968
Ceskoslovenska televize.



Horror café

Kuda sve ovo vodi? Nikuda,

slozili smo se sutke zgodna café-sankericai ja:
izlilaje savrsen mlijecni cvijet

na mom kapucinu

i usikala ga digitalnim fotoaparatom.

Sutke smo za sankom posmatrali

kako se njezina mandala oc¢ajnicki gusi

u gustoj mlijecnoj pjeni u mojoj Solji

i nestaje pod secernom lavinom,

sve dok je nisam sasvim raséerecio kasicicom.

Pomisdlih

kako je Jung u mandali vidio

reprezentaciju nesvjesnog "ja".

A Aristotel jetvrdio dapraznina

nezadrzivo usisava sve oko sebe

U nastojanju da se popuni.

Mario Praz je pojmom horror vacui oznacavao
zagusujucu atmosferu i pretrpanost interijera
viktorijanske ere.

Itakodalje.

Kudaje sveto vodilo?

Nikuda -

slozio sam se Sutke sa zgodnom
café-sankericom

zuredi daplatim i odem

prije nego sto nas café laptop tipkaci
ne usisaju Samanskim prstima

u prazninu svojih zivota

i ekrana.

19



Americka ljubavna pjesma

Tog jutrau kuhinji

kad smo u miSolovci zatekli miSa
deformisanog u sivo prljavo klupce
reklas

potresena:

jos je bio bebal!

Uhvacen u klopku, rekao sam,
svaki mis izgleda kao beba,

bejbi.

| tvojatuga zajadnim stvorenjem
zdrobljene utrobe i ki¢me
nije akt ljubavi i saucesca

vec¢ filistarstva u tvom mekanom srcu.

20



Prica sa Zapadne strane

Uzurbana djevojka prelazi ulicu
skafom iz Starbucksa u jednoj ruci,

drugom prislanjajuc¢i na uho telefon.

Pokusavam domisliti prizor,
upotpuniti ga nekim zapletom,
bilo ¢im,

saobra¢ajnom nesre¢om,
dimom iz cigarete,
melankolijom.

Uzaud.

Traktat o ogledalu

Od svih vjestina prezivljavanja, moja kéerka prvo je usavrsila vjestinu ogledanja.
Fascinirajuéa je spretnost s kojom kreira svoje raznovrsne odraze uz pomo¢ grimasa,
krpica, Cetke, ruza i sjenila; lakoca s kojom ih odbacuje ili s kojom se s njima
poistovjecuje. Fascinacija ogledalom moje kéerke nadilazi radoznalost ogledajucih se
delfina, svinja, mgimuna i drugih Zivotinja koje su takode sposobne prepoznati se u
ogledalu. Dijete instiktivno zna da njegov lik u ogledalu istovremeno i jeste i nije ono
samo, da je to §to u njemu vidi njegov izokrenuti odraz i, u isto vrijeme, njegova
dvodimenzional na egzistencijalna konfirmacija. Zato je proces ogledanja dovrsen tek kad
se sa vlagtitim odrazom poistovjetimo, kada ga usvojimo i izlozimo na ogledanje
drugima, kad svoj odraz izvedemo na ulicu, medu druge odraze, medu druga ogledala.

Drugim vizualnim medijima nedostaje neposrednost i doslovnost ogledala, kao
Sto drugim gradovima nedostgje ona kosmarna infantilnost njujorskih ulica na kojima se
trodimenzionalnailuzija stvarnosti ekstati¢no propli¢e sa dvodimenzionalnom stvarnoscu
ogledala. Njujorske ulice su beskraino ogledalo, deliri¢ni reality-show u kojem se odrazi
prolaznika, zgradai automobila do u beskona¢nost umnozavaju, sve dok se, s vremenana
vrijeme, jedan o drugog ne razbiju — otvarajuci nezalje¢ive naprsline izmedu onoga $to
postoji a nema svog odraza i onoga S$to mozda i ne postoji, ali je objektivizirano
ogledaima.

Zivot je sve ono §to ogledalo ne pamti, §to ogledalo podrazumijeva, &ije odsustvo
izlazi na vidjelo u svoj svojoj brutalnoj doslovnosti tek posto iz ogledala is¢ezne ili kad
se ogledalo razbije. Kao utvara World Trade Centra. Kao mekano izbrijana medunozja i
zamamno erotsko rublje koje zamiSljam ispod izduZenih uzurbanih odraza djevojaka u
izlozima West Brodwaya, u poslijepodnevnom metezu, u krhotinama stakla na asfaltu, u
utrobi kola hitne pomoc¢i koja su upravo progutala neciji odraz sa ulice. Kao moji
roditelji, koji nedostaju u ogledalima ve¢ vise od deset godina, mada prisutni u mojim
mislima, snovima, na fotografijama, u crtama moga lica i lica mog djeteta, u nasim
gestakulacijama i anamnezama. Dah mojih roditelja jo§ uvijek rosi ogledala u kojima se
ogledam, magli moje odraze svuda oko mene, na njujorskim ulicama, u caroliji kojom
nas ogledala stalno iznova refokusirgju u centar naseg vlastitog univerzuma.

Norman
Sephenu Cumminsu

Normana su nasli u kuhinji na podu.
Danima je lezao u bljuvotinama,

medu praznim flasama, sve dok komsija nije
prijavio na policiji nesnosan smrad

koji se $irio iz njegovog stana.

Pola godine nije se pojavljivao medu nama.
Dogadalo se 1 ranije

daje nestgjao naneko vrijeme,

ali nikad tako dugo; mjesecima je znao
Mmamurati na kaucu na farmi kod Stevena.
Bio je drugar, pijanac, farmer, slikar i pjesnik
— ta¢no u tom redoslijedu.

Tvrdio je dasu njegovi

porijeklom iz Toskanije, kamo se svaki put
nakon prve flase odlucivao da ode,

ali ve¢ nakon druge bi se sjetio dabi
najprije konacno trebao izvaditi pasos.

Na oprostaju su Sse pojavile

Normanove dvije sestre, jedna bakica -
ljubavnica iz vremena dok su jos bili hipici,

te oronuli senator iz Albanyja,

drugar iz djetinjstva.

Njihovo prisustvo podsjetilo nas je na Cinjenicu
da je Norman, zapravo, bio ¢ovjek u godinama.

Dio pepela smo mu rasuli po farmi,
ostatak ukopali sa sadnicom jabuke.
Preostali namjesta), knjigei crteze
razdijelili smo medu sobom.

Pocesto ga tako spomenemo

i kucnemo se u njegovo ime.

Pri zdravici ne kazemo ,,za Normana“,
ve¢ ,,zanaseg mrtvaca“.

Case tad neprirodno ciknu u rukama,
kao mobilni telefon kad padne na asfalt

i nekakva potmula jeza zamrzne trenutak
izmedu dva osmijeha.

Obama

Najljepsi trenuci mog Zivota -

dok samih zivio, nisam znao

da su ngjljepsi. Prepoznavao sam ih

tek kasnije, prekasno uglavnom, u razdobljima
kojasu mi secinilau zivotu najteza -
vecinom pogresno.

Zato mevaljda,

s godinama,

sve manje opéinjava mudrost nesrece i 0¢gja,
asvevise ocq i tjeskoba

prekasno prepoznatih sretnih trenutaka.

Upitan u izbornoj tv debati
zangjtezi momenat u zivotu,
predsjednic¢ki kandidat prigecase
maj¢ine smrti, odrastanja bez oca.
Preko licamu prelazi gena,
protokolom nepredvidena.

Protukandidatkinja Clinton

uz gorak osmijeh odgovara: “Eh, jamislim

da svi prisutni znaju o dubokim krizama

i teskim momentima kroz koje sam prosia

u svom zivotu. I...

u publici se otimajednoglasan uzdah sauceséa
propra¢en gromkim aplauzom.

Najljepsi trenuci mog zivota - dok se prigecam
najtezih i ngjljepsih trenutaka minulih,

onog §to sam bio i ovog

¢im i kakav jesam sada - u svijetu,

u trenutku u kojem je najgora pojmljiva nesreca,
najveci zamislivi strah da ¢e se raspasti burza,
dace benzin oti¢i na5 dolaraza galon,

da ¢e mi neko kradom, dok ne pazim,

nabosti dragu na Clintonovu cigaru i ostaviti me
U dubokim krizama i teskim momentima
dasesnjimanosim do krga.

Srednja klasa odlazi u raj

Lezim u svojoj sobi i razmisljam

o svom i tudim zivotima.

RazmiSljam o svojoj Zeni, razmisljam o
o svojim i tudim prijateljima.

Kako uopste znam da je nesto moje?

Evo, naprimjer, ova soba, ova stan,
(koji, uzgred, nije moj, ve¢ unajmljen),
Sta ga ¢ini mojim? Kljuc¢?

IsKLJUCivo pravo na njegovo koristenje,
najamnim ugovorom

precizno definirano i omedeno?

Postao je mojim onog trenutka

kad sam od vlasnika unajmio pravo

da druge ukljuc¢im u svoj stan

ili ih iz njega iskljucim.

(Vlasnikov je postao u trenutku

kad je od prethodnog vlasnika kupio pravo
dagadrugimaizngmljuje -

¢im se ontoloski status mog

i njegovog vlasnistva izjednacava.)

Stan je moj bez obziranato

kako se u njemu osjecam,

dali i koliko u njemu boravim,

dali gavolimili nevolim -

sve dok redovno placam stanarinu

1 pridrzavam se najamnog ugovora
ovo je MOJ stan, a ne neciji tudi,

u njemu ja odredujem ko i kada moze
ili ne moze unutra.

A to je najvaznije.

Tako znam 1 da je ovo moj zivot,
a ne neciji tudi.

Samo meni pripada pravo

na koriStenje vlastitog Zivota,
prirodnim 1 drustvenim zakonima
definirano i omedeno.

Meni je udijeljen zivot

na privremeno koriStenje

da po vlastitom nahodenju

druge u njega pustam ili izbacujem,
da se razvodim i udruzujem.



I sve dok redovno pla¢am racune

1 pridrzavam se normi i zakona

ovo je MOJ zivot,

a ne neciji tudi,

i u njemu ¢u ja odredivati ko, kadai kako
moze ili ne moze unutra.

Pustio sam unutra one koje volim,

1 oni su mene pustili u svoje sobe i zivote.
Ne polazemo nikakvo pravo jedni na druge,
0sim onog koje smo si uzgjamno

presutno darovali

i nakoje se, dok se volimo,

nikada ne¢emo pozvati.

Dabih nekogavalio,

nije nuzno da bude moj.

Ne mora ¢ak ni biti blizu.

Sto se ra¢una je

kako se s onima koje volim osje¢am,
koliko mi je do njih stalo, i njima do mene.
Njihove sobe su njihove,

ali se u njima osje¢am kao kod kuce,
drugovi mojih drugova uglavnom su

i moji drugovi -

sve dok se ne poudajemo i ne pozenimo,
tj. dok nekome ne udijelimo

iskljucivo pravo da odreduje

koga 1 kada mozemo ili ne moZemo
pustiti unutra

1 1stim pravom nad svojim Zivotom

nam taj neko ne uzvrati.

Na tom niSta ne mijenja to

kako mi je stobom,

dali te volimili ne volim,

koliko mi je do tebe stalo

i obrnuto -

sve dok redovno placamo zajednicke racune
1 pridrzavamo se prava i obaveza zajedniStva
ti s MOJA,

a ne nekog drugog,

i jasam TV OJ, ane neke druge.

I moja soba vise nije moja, ve¢ nasa,
1tvoj Zivot nije vise tvoj, ve¢ nas,
1 nas zZivot nije vise tvoj, ve¢ moj.



Savremeno americko pjesniStvo

Razmisljam nesto -

koliko je zalosno malo dzankija 1 alkoholicara
medu savremenim ameri¢kim NPR™ pjesnicima,
cak 1 obic¢nih pusaca, i koliko je zalosno puno
nepusaca, vegeterijanaca, globetrottera

1 ekoloskih aktivista.

Koliko je urednika poetskih ¢asopisa

I non-profit izdava¢a medu svim tim
award-winning autorima

prigradskih i koledztaun opusa,

visestruko razvedenih i oZzenjenih ex-hipija,
vlasnika ispla¢enih hipoteka s travnjacima,
koliko je puno profesora

knjizevnosti i kreativnog pisanja

koji s vremena na vrijeme otkriju, zguze i oZzene
buduée NPR pjesnike i pjesnikinje

iz redova vlastitih studenata.

Razmisljam nesto -

koiliko je zalosno malo dZankija 1 alkoholicara
medu budu¢im americkim NPR pjesnicima,
¢ak 1 obi¢nih pusaca.

" NPR - National Public Radio

Spasi¢ ili ViSe od igre

Adinu Ljuci

Dok je zemlja u kojoj sam roden
prinudno prizemljavala,

rasli su nam zivotni i fudbalski apetiti.
Gluhi i dijepi za pitanjakoja su nam
doslovno eksplodirala pred o¢ima,
razmatrali smo zvjezdanu buduénost
zasebe,

za potomstvo,

za nase prvotimce.

Na pitanje zasto u centru odbrane drzi igraca
koji tamo ni po ¢emu ne pripada

(pored toliko ocigledno boljih),

tadasnji trener reprezentacije

(¢ovjek ina¢e mudar i Sarmantan)
odgovorioje:

“Tako ostali igraci na terenu uvijek znaju
odakle ih vreba opasnost

1 tako 1z njih izvla¢im maksimum.*

Rekao je kako voli imati kontrolu

nad slabim mjestimau timu,

da ih rade sam kreira

nego da ih otkriva u toku vaznih utakmica:
“Svaki pravi Sampionski tim mora imati
svog Spasica.”

Nisam viSe siguran da li je to rekao bas tako,
ali tako smo to moji prijatelji i jazapamtili —
ili domidlili, svejedno.

Dok nas je zemlja u kojoj sam roden
prinudno prizemljavalai razemljavala,

mi SMo se uzajamno bodrili
kontempliraju¢i Sampionsku strategiju,
kreirajuci i njegujuci svoje vlastite spasice
u vjeri da je to najbolji nacin

da iz sebe izvu¢emo maksimum

na svjetskom prvenstvu

koje je u zatiSju topovske grmljavine

upravo protjecalo
bez nas.

Potpuno smo smetnuli suma

protivnike naterenu,

zapostavili vlastite jake strane traceci ih
na mukotrpna drugoligaSka prezivljavanja
ili ih uzimaju¢i zdravo za gotovo -

sve dok nismo atrofirali od dugog ¢ekanja
na Sansu da konac¢no zaigramo

u kakvom finalu.

Jos uvijek smo tu.

Ako se malo bolje zagledas, spazit ¢es nas
kako sjedimo snuzdeni na

klupama za rezervne igrace drugih zemalja
sa Sampionskim aspiracijama,

o¢iju i usiju Sirom otvorenih

za nagjmanje naznake prinudnog slijetanja

u trenerovim mudrim i zavodljivim rije¢ima.

Cudaci

Duboki i nedostupni u svojim mrakovima,
kapriciozno djetinjasti 1 njezni

kad piSemo jedni drugima,

dok razgovaramo o nekome od nas

ko nijetu.

S nekimaod njih sam odrastao,

druge, koje sam upoznao kao ve¢ zrele ljude,
nepogresivo sam prepoznavao

u njihovim foto-albumima

na grupnim Skolskim portretima.
Oduvijek su takvi.

Pamte svaki detalj svega

Sto sam im ikada o sebi rekao,

ponekad i ono §to sam presutio.

Uvijek se tako neko od njih nade

dame podgjeti

na vazne stvari o meni samom

kad potonem ili se vinem previsoko

u svom tricavom egzistencijalnom deliriju.

Neki od njih ve¢ su bili skoro digli ruke
od sebe samih i od mene:

uruSavali su se 1 urastali u vlastita ludila
povlacec¢i me 1 podiZuéi za sobom

kao magnet ¢eli¢nu strugotinu,

kao cesalj rastrgane papirice.

Ljudi

koje volim,

rastrkani po meridijanima

i vlastitim ponorima,

medu monstrumima normalnosti.

Kraj ljeta

Zelkidi

Sta smo mi to jedno drugom ustvari? -
pomislim za volanom, na putu s mora,

dok mi pod dlanom jedva osjetno splasnjava
tvoje od sunca jos toplo i nabubrilo tijelo

I sasvakim se kilometrom polagano gasi
istom se opirudi pitanju i isti odgovor
uzalud potiskujuéi — kako nasi zivoti zapravo
ne bijahu ovo putovanje,

od utociSta do utocista,

s kontinenta na kontinent,

iz jedne opsjene u drugu;

ved svi ti zastoji i odmorista

na tvom putu k meni,

svi ti sudari, kvarovi i zaobilaznice

na mom putu k tebi, mila,

na naSem putu kuci.

